
2011KO DEIALDIA ETA ELAK IRABAZITAKO EPAIA

Garapen profesionalaren murrizketa Osakidetzako 
langileei 2011an ezarritako zigorretako bat izan 
zen, eta murrizketa hori gaur arte mantendu da. 
Zalantzarik gabe, Osakidetza saiatu da soldata-
osagarri hori desagerrarazten, baina ez du lortu, 
aurrean izan gaituelako eta izango gaituelako. 

2011ko murrizketa horren aurrean, ELAk hori 
legez kanpokotzat jo zuen epai bat irabazi zuen, 
eta Osakidetza behartu zuen eragindako langile 
guztiei (erretiroa hartu zutenei barne) deialdi 
horretatik eratorritako soldatak ordaintzera, 2012ko 
urtarrilaren 1etik 2018ko abenduaren 31ra arteko 
atzerakinekin. Ordainketa hori 130 milioi eurotik 
gorakoa izan zen, langile bakoitzeko 6.000 eta 
22.000 euro artekoa.

Epai hura gabe ez zen ordainketarik egongo, ezta 
garapen profesionalik ere beste inorentzat. Historia 
hor amaituko zen. 

APARTEKO DEIALDI BERRIA: OSAKIDETZA ZURE 
SOLDATAREKIN GERATUKO DA!

Baina historiak aurrera jarraitzen du, eta azken 
urteotan Osakidetzak murrizketari eusteko duen 
borondate garbiaren lekuko izan gara. Indarrean 
dagoen araudiaren arabera, Osakidetzak garapen 
profesionaleko urteroko deialdiak egin behar ditu, 
dagozkion ondorio ekonomikoekin. Hala ere, azken 
deialdia 2011koa izan zen eta ordutik ez du beste 
deialdirik egin.

ELAn, aspaldi hasi genuen bide judiziala, egin 
ez diren bederatzi deialdi horiek egiteko eta 

ordaintzeko eskatzeko, atzerapen guztiekin eta 
eragindako langile guztientzat. Eta azkeneraino 
iritsiko gara. 

Lehen epai hura ikusita, eta errekurtso horrek 
dakarkion mehatxua ikusita, Osakidetzak nahi du 
konforme gera gaitezen Mahai Sektorialera eraman 
duen Ezohiko Deialdiaren proposamenarekin. 
LAB, CCOO eta UGT sindikatuek babestu dute 
proposamen hori. Baina azpimarratu behar da 
proposamen horrek berekin dakarrela aplikatutako 
murrizketa mantentzea eta kolektibo garrantzitsu 
bat edozein ordainketatatik kanpo uztea:

•Osakidetzak 6 urteko soldaten ordainketa
aurreztu du: 150 milioi euro ez dizkie langileei
ordaintzen.Zehazki, ez ditu 2013ko urtarrilaren
1etik 2019ko urtarrilaren 1era arte zor dituen
zenbatekoak ordainduko. Beraz, 6 urteko kita
aplikatzen dizkie langileei zor dizkien soldatei
(zor dituen 9 urteetatik): 150 milioi euro.

•Erretiroagatik edo beste arrazoi batzuengatik
Osakidetzako langile izateari 2013ko
urtarrilaren 1etik 2019ko urtarrilaren 1era arte
utzi dioten pertsonei ez zaie ezer ordainduko.
Baja begetatiboak urtean 1.000 pertsona inguru
direla kontuan hartuta, Osakidetza 6.000
pertsona ingururi dagozkien eta jardunean
zeudenean ordaindu behar zitzaizkien kopuruak
kentzen dizkie.

ZENBAT KENDUKO DIZU OSAKIDETZAK? 
MURRIZKETARIK EZ! MOBILIZATU ZAITEZ 
ZURE ESKUBIDEEN ALDE!

GARAPEN PROFESIONALA 

GEUREA BERRESKURA DEZAGUN!

 
Osakidetzak 150 milioi zor dizkio plantillari

